
Die eks, die testament
en die twee dogters...

N\co var Wr

Raad met jou rande

'n Vorige rubriek oor testamenté-
re bemakings het heelwat reaksie
en vrae van lesers ontlok. Ek be-
antwoord vandag enkele vrae van
s0 'n leser, wat breedweg ook van
die ander vrae aanraak.

Hy vra: “Mag ek selt my testa-
ment opstel en dit laat beédig by
die polisie?”

En dan wei hy ook uit oor 'n
ongelukkigheid tussen hom en sy
eksvrou en die tweespalt wat dit
tussen hul dogters veroorsaak het.
In so 'n mate dat hy “weet” sy eks
gaan die een dogter nie laat erf
nie. Nou voel hy hy moet van sy
kant af al sy bates aan hierdie dog-
ter bemaak en niks aan die ander
dogter nie, want sy gaan van haar
ma erf.

Dit is altyd vir my jammer as ek
sulke goed lees. Daar moes tog in
'n stadium lietde gewees het. Wat
het verander? Ek voel die ergste
oor die kinders wat baie keer ge-
manipuleer word om kant te kies
in ‘n geveg waaraan hulle nie deel
gehad het nie. Nietemin, kom ons
kyk na die vrae.

Jy kan jou eie testament opstel.
Daar is niks wat jou keer nie. En jy
het nie nodig om dit te laat beédig
nie. Die Wet op Testamente (7 van
1953) vereis slegs dat jy jou testa-
ment onderteken in die teenwoor-
digheid van twee bevoegde getui-
es, wat dit mede-onderteken. As
die testament meer as een bladsy
beslaan, moet jy onderaan elke
bladsy teken en die getuies ook.

Maar pasop nou net vir die
slang in die gras. Enigiemand wat
N testament as getuie onderteken
het, asook daardie persoon se ga-
de, is volgens die wet gediskwalifi-
seer om van jou te mag ert.

'n Hot kan hierdie diskwalifika-
sie tersyde stel as die hot meen

daar was geen bedrog betrokke
nie. My raad is, doen dit liewer
korrek en bly uit die hof uit.

Die vraag is, hoekom wil jy self
jou testament opstel? Hoekom nie
maar dat mense wat weet wat hul-
le doen dit vir jou doen nie? Be-
taal maar die professionele tarief
en kry gemoedsrus. Jou testament
is waarskynlik die belangrikste do-
kument wat jy opstel, want dit
handel met alles wat jy in jou lewe
bymekaar gemaak het - en raak
die mense vir wie jy die liefste is.

Daar is bepaalde voorskritte
waaraan ’'n geldige testament
moet voldoen - die ondertekening
daarvan soos hierbo bespreek is
maar een daarvan - voordat dit
deur die meester van die hot aan-
vaar sal word. En as dit nie vol-
doen aan al die vereistes nie, sal
'n hot moet beslis of dit bedoel
was om ‘'n testament te wees of
nie. En soos ons sien in die saak
Taylor vs Taylor is 'n hof nie te
gretig om soo0s in hierdie geval 'n
“wenslys” as ’'n testament te be-
skou nie. Maak liewer seker.

Wat betref die stryd om die
dogters is daar nie sulke voor die
hand liggende wetgewende of reg-
sprekende gesag nie. Ek self voel
natuurlik as jy weens 'n ander se
optrede iets doen wat jy nie wou
nie, reél daardie ander mens jou
lewe - en dit kan ek nie toelaat
nie. Ek dink jy behoort ook nie.

Deur jou eksvrou se handeling,
of wat jy meen haar handeling
gaan wees, wil jy nou jou dogter
van wie jy reeds vervreem is ont-
erf. Speel jy dan nie juis in die
hande van die eks nie? Is dit reg?
Moet jy self skeef trap, omdat sy
(waarskynlik) gaan skeet trap?

Wil jy hé jou dogter moet jou s6
onthou? Ek glo nie.

